
Албан бус орчуулга 
 
АНУ-ын Ерөнхийлөгчийн илгээсэн төлөөлөгчид Монголд айлчлав. 
 
Ерөнхийлөгч Жорж Буш Хөдөө аж ахуйн нарийн бичгийн дарга Майк Жохансыг 7 дугаар сарын 
11-13-нд Улаанбаатар хотод болох Их монгол улсын 800 жилийн ойд АНУ-ын Ерөнхийлөгчийн 
төлөөлөгчдийн ахлагчаар томилсон билээ. АНУ-ын төлөөлөгчдийн бүрэлдэхүүнд Элчин сайд 
Памела Слуц, Байгалийн ухааны академийн ахлах мэргэжилтэн Роберт Пек нар орсон. 
 
Айчлалынхаа үеэр, нарийн бичгийн дарга Жоханс Ерөнхийлөгч Энхбаяртай 7 дугаар сарын 12-
нд уулзаж Ерөнхийлөгч Бушийн Их Монгол улсын 800 жилийн ойг тэмдэглэж буйтай 
холбогдуулан баярын мэндчилгээг дамжуулав./Ерөнхийлөгч Бушийн баяр хүргэсэн захидлыг 
доор харж болно/. Сайд Жоханс мөн 7 дугаар сарын 13-нд Ерөнхий сайдтай өглөөний цайны 
үеэр уулзсан, Гадаад хэргийн сайд Энхболд 7 дугаар сарын 12-нд төлөөлөгчидэд оройн зоог 
барьсан. 7 сарын 13-ны өглөө ноён Жоханс Наадмын бөхийг үзэж, АНУ-ын Хөдөө Аж Ахуйн 
Департамент болон АНУ-ын  Олон Улсын Хөгжлийн агентлагийн хамтарч хэрэгжүүлдэг 
Говийн санаачлага төслийн оролцогчтой уулзахаар хөдөө аялсан юм.  
 
Ерөнхийлөгч Буш 2006 оны 7 дугаар сар 11-нд Ерөнхийлөгч Энхбаярт илгээсэн захидал 
 
Эрхэм Ерөхийлөгч танаа,  
 
7 дугаар сарын 11-ний өдөр Их Монголын 800 жилийн ойг тэмдэглэж буй Үндэсний энэ ач 
холбогдолтой өдөр танд баяр хүргэе.  
 
Манай хоёр улсад олон нийтлэг зүйл байдаг – эрх чөлөөг эрхэмлэх, хувь хүнийг хүндлэх мөн 
бүсийн, дэлхийн энх тайван, тогтвортой байдал, хөгжлийн төлөө хамтран ажиллах эрмэлзэл 
билээ. Бид Америкчууд Афганистан болон Иракийн  тогтвортой байдал шинэчлэлийн явцад 
танай улс оролцож буйг сайшааж байгаа бөгөөд сайн засаглал, чөлөөт эдийн засгийг дэмжиж 
авилгын эсрэг тэмцэж буй та нарын эрмэлзлийг дэмжиж байгаа билээ.  
 
Иж бүрэн түншлэлийн харилцааг улам өргөжүүлэхийн төлөө тантай бөгөөд танай ард түмэнтэй 
хамтарч ажиллана гэж найдаж байна. 
 
Америкийн ард түмний өмнөөс танд болон танай ард түмэнд цаашдын амжилт цэцэглэн 
хөгжлийг хүсэн ерөөе. 
 
Таныг хүндэтгэсэн, 
Жорж В. Буш 


